
CHONG HWA INDEPENDENT HIGH SCHOOL

JALAN ST. THOMAS, RATU 3%, OFF JALAN IPOH, 51100 KUALA LUMPUR.
TEL : 03 - 6258 7935, 6258 7946, 6258 8560 FAX : 03 - 6257 0758
http://www.chonghwakl.edu.my c-mail : info@chonghwakl.edu.my

Y.A.B Dato’ Sri Mohd. Najib bin Tun Haji Abdul Razak,
Perdana Menteri Malaysia,

Pejabat Perdana Menteri,

Blok Utama, Bangunan Perdana Putra,

Pusat Pentadbiran Kerajaan Persekutuan,

62502 Putrajaya,

MALAYSIA. : 27 Ogos 2010
Yang Amat Berhormat Dato’ Sri,

Cadangan Pembukaan Céwa'ngan Sekolah Menengah Persendirian Chong
Hwa Kuala Lumpur di Kuantan, Pahang

@ Dengan segala hermatnya dimaklumkan bahawa Sekolah Menengah @
Persendirian Chong Hwa Kuala Lumpur, khasnya masyarakat Cina di Kuantan
ingin memohon kebenaran untuk membuka cawangan Sekolah Menengah
Persendirian Chong Hwa Kuala Lumpur di Kuantan,

2. Pada tahun 1960-an, negeri Pahang mempunyai 8 buah sekolah
menengah:Cina(SMC). Kuantan, Raub, Kuala Lipis, Triang, Mentakab dan
Cameron nghlands masing-masing mempunyai sebuah sekolah
menengah:Cina manakala Bentong mempunyai dua buah sekolah
menengah Cina.

3 Selepas 8 buah sekolah menengah Cina tersebut ditukar menjadi Sekolah
Menengah Jenis Kebangsaan (SMJK), masyarakat Cina tempatan
menubuhkan lima biiah sekolah menengah persendirian Cina (SMPC)
pada tahun 1961 dan 1962 di Kuantan, Raub, Kuala Lipis, Bentong dan
Triang tetapi kelima-lima sekolah menengah persendirian Cina tersebut
telah ditutup sejak tahun 1964 hingga 1968.

4. Di negeri Pahang terdapat 75 buah sekolah rendah jenis kebangsaan
Cina. Di daerah Kuantan sahaja terdapat 11 buah Sekolah Jenis
Kebangsaan Cina (SJKC) dengan bilangan murid seramai 7500 orang.
Tiap-tiap tahun, terdapat lebih kurang 1250 orang murid lepasan dari
sekolah-sekolah ini.

5. Sejak tahun1990-an, dengan perkembangan pesat negara China
terutamanya dari segi ekonomi, bahasa Cina telah menjadi salah satu

TEL : 03 - 6258 7935, 6258 7946, 6238 8560 FAX : 03 - 6257 0758
http://www.chonghwakl.cdu.my e-mail : info@chonghwakl.edu.my

bahasa yang sangat penting dalam ekonomi dan perdagangan. Oleh itu,
semakin ramai ibu bapa yang mengambil berat perkembangan ini dan
ingin melibat anak-anak mereka dapat menguasai bahasa tersebut
dengan lebih baik. -

. Oleh kerana negeri Pahang pada masa ini tidak mempunyai sekolah

menengah persendirian Cina, maka para ibu bapa terpaksa menghantar
anak-anak mereka ke sekolah-sekolah menengah persendirian Cina yang
terletak di negeri-negeri lain seperti Kuala Lumpur, Kelantan, Perak,
Selangor, Negeri Sembilan, Johor dan Melaka. Keadaan inj
membebankan para ibu bapa berkenaan khasnya dari segi kos
perbelanjaan pendidikan dan kehidupan anak-anak. Selain itu, para ibu
bapa juga mengkuatiri akan keselamtan anak-anak muda mereka yang
belajar di negeri-negeri lain. Sebab itu masyarakat dan ibu bapa berharap
sekolah menengah persendirian Cina dapat dibuka di negeri Pahang.

Pada 14 Oktober 1998, Gabungan Lembaga Pengurus Sekolah-Sekolah
Cina Pahang, Persekutuan Dewan-dewan Perniagaan & Perindustrian
Cina Pahang, Gabungan Persatuan-Persatuan Cina Pahang, Gabungan
Persatuan-Persatuan Tionghua Kuantan Cawangan Kuantan MCA serta
40 organisasi dan persatuan Kuantan telah sebulat suara memutuskan
untuk membuat permohonan supaya Sekolah Menengah Persendirian
Chong Hwa Kuantan dibuka.

Pada bulah November 2009, Gabungan Lembaga Pengurus Sekolah-
Sekolah Cina Pahang (GLPSCP) telah mengedarkan kertas soal selidik
kepada semua murid SJKC daerah tersebut bagi mendapatkan
pandangan ibu bapa berkenaan sokongan terhadap pembukaan
cawangan Sekolah Menengah Persendirian. Sebanyak 4768 kertas soal
selidik yang mendapat respon telah dikembalikan kepada GLPSCP.

Analisis kajian tersebut mendapati 3404 orang (iaitu 71.39% daripada
4768) ibu bapa atau respondan menyokong pembukaan Sekolah
Menengah Persendirian. Sebanyak 2456 orang (51.51%) respondan
bersetuju menghantar anak-anak mereka ke sekolah tersebut.

Sekolah Menengah Persendirian Chong Hwa Kuala Lumpur seringkali
menjadi tumpuan dan sambutan para ibu bapa dari seluruh pelusuk negeri
Pahang dengan bilangan mereka yang mendaftarkan anak-anak mereka
di sekolah tersebut adalah agak ramai. Namun begitu, tempat yang

ditawarkan kepada para pelajar adalah sangat terhad dan tidak mencukupi.
Oleh hal yang demikian, para ibu bapa dari Kuantan sangat
berharap pihak Jawatankuasa Permohonan Pembukaan Sekolah
Menengah Persendirian yang diketuai oleh Tan Sri Dato’ Sri Pheng Yin
Huah menghantar surat permohonan rasmi untuk memohon membuka

. cawangan Sekolah Menengah Persenditian Chong Hwa Kuala Lumpur di
Kuantan. Dalam masa yang sama, dengan pembukaan cawangan sekolah
tersebut di Kuantan, ianya dapat merealisasikan hasrat para ibu bapa dan
masyarakat Kuantan secara amnya untuk melihat sebuah sekolah
menengah persendirian cina dibuka di Kuantan.

11.  Oleh kerana sebab-sebab di atas, besarlah harapan kami agar sudilah
kiranya Yang Amat Berhomat Dato’ Sri mempertimbangkan pandangan-
pandangan dan cadangan-cadangan yang dinyatakan di atas supaya
langkah-langkah yang positif dan berkesan dapat diambil untuk
meluluskan pembukaan cawangan Sekolah Menengah Persendirian
Chong Hwa: di Kuantan, demi kepentingan dan kemesraan kami dan juga
rakyat negeri Pahang.

Sekian, atas pedinﬁbangan dan jasa baik Yang Amat Berhomat Dato’ Sri, terlebih
dahulu diucapkan ribuan terima kasih.

PELAJARAN MEN}YEMPURNAKAN JIWA DAN BANGSA

Yang benar,

Vi

Tan Sri Pato' Tong Yoke Kim J.P.
Pengerusi ‘

Lembaga Pengelola

Sekolah Menengah Persendirian Chong Hwa
Kuala Lumpur

Kementerian Pelajaran Malaysia (KPM) ingin merujuk kepada Berita dalam Akhbar China Press
bertarikh 29 Disember 2010 (A11) — Komuniti Cina di Pahang gesa kebenaran mendirikan
Sekolah Menengah Swasta Cina di Kuantan segera diuruskan.

Pembinaan sekolah swasta Cina di Kuantan (SMPC) tidak boleh dipertimbangkan pada masa ini
dan pada masa akan datang. Ini kerana dasar kerajaan ialah mengekalkan 60 buah SMPC yang
sedia ada (status quo). Pembinaan SMPC tidak mencerminkan konsep pendidikan secara holistik
di mana SMPC tidak menggunakan kurikulum yang ditetapkan oleh KPM iaitu tidak akur dengan
Dasar Pendidikan Kebangsaan. Sekolah ini juga menggunakan kurikulum sendiri, Bahasa Cina
sebagai bahasa pengantar dan murid-muridnya menduduki peperiksaan yang dikelolakan sendiri
oleh Lembaga Peperiksaan Malaysia Independent Chinese Secondary School (MICSS).
l;eperiksaan yang diduduki oleh murid SMPC seperti The Unified Examination Certificate (UEC).

Kerajaan ingin melihat perpaduan di antara kaum terus kekal dan mempunyai sikap
hormat-menghormati antara satu sama lain. Sehubungan itu, kerajaan menggalakkan semua kaum
di negara ini belajar di sekolah bantuan penuh kerajaan atau sekolah jenis kebangsaan yang

mendapat bantuan daripada kerajaan.

Pertambahan murid di kawasan berkenaan boleh disalurkan ke sekolah bantuan penuh kerajaan
sedia ada di kawasan berkenaan. Pembinaan sekolah hendaklah mengikut perancangan oleh KPM

yang dibuat oleh Bahagian Perancangan dan Penyelidikan Dasar Pendidikan, KPM.

Status quo penubuhan sekolah menengah swasta kekal seperti sedia ada. Permohonan untuk
menubuhkan sekolah swasta Cina yang baru tidak disokong.

BAHAGIAN PERANCANGAN DAN PENYELIDIKAN DASAR PENDIDIKAN
KEMENTERIAN PELAJARAN MALAYSIA
ARAS 1-4, BLOK E8

KOMPLEKS KERAJAAN PARCEL E Telefon : 03-88846000
PUSAT PENTADBIRAN KERAJAAN PERSEKUTUAN - Faks : 03-88846439
62604 PUTRAJAYA Laman Web : http://161.142.144.5

KP(BPPDP)S.700/099NV/SMJK-02/005 JId.3(3)
Tarikh: 3 SEPTEMBER 2010

CERTIFIED TRUE COPY
Persatuan Bekas Murid-Murid Confucian School, }R
Wilayah Persekutuan dan Selangor,
82, Jalan Talalla, Off Jalan Maharajalela,

...........................................

50460, Kuala Lumpur. NDRAN MASILAMANY
- (BC/L/1189)
‘Tuan, _ Advocate & Solicitor

Kuala L 5
Isu Penempatan Semula SMJK Confucian & SR

‘Dengan hormatnya saya mérujuk kepada surat tuan yahg bertarikh 15 Julai 2010 berhubung
»  perkara di atas.

2. KPM mengucapkan terima kasih di atas cadangan yang dikemukakan oleh pihak tuan.
Bersama-sama ini dinyatakan dasar dan pandangan KPM berhubung'3 isu yang dibangkitkan:

a. Cadangan Pertama:
Isu penempatan semula SMJK Confucian.

Ulasan KPM: ,
Oleh kerana sekolah ini adalah  Sekolah Bantuan Kerajaan, KPM berpendirian
bahawa LPS wajar mencari tapak sendiri dan bukan menggunakan premis sekolah
kerajaan. Selain itu, semua kos pembinaan juga haruslah ditanggung oleh pihak
LPS. Isu yang dihadapi oleh sekolah ini sewajarnya diselesaikan antara sekolah
dengan LPS memandangkan KPM telahpun memberi kebenaran perpindahan sejak
tahun 1999 lagi.

b. Cadangan kedua: . )
Memohon pemberian peruntukan secara adil kepada semua aliran sekolah termasuk
SJKC dan SMJK.

N—
€

Ulasan KPM:

KPM tidak pernah mendiskriminasi pemberian peruntukan Sekolah Bantuan
Kerajaan (SBK) dan Sekolah Kebangsaan (National School). Semua sekolah sama
ada SBK atau SK menerima peruntukan pengurusan sekolah yang adil mengikut
kadar enrolmen, bilangan guru dan keutamaan projek. Sekolah bantuan kerajaan
masih boleh memohon peruntukan bantuan modal melalui JPN mengikut prosedur
yang telah ditetapkan.

¢. Cadangan Ketiga:
i) Masalah kekurangan guru terlatih.

Ulasan KPM:

Isu kekurangan guru terlatih bukan sahaja berlaku di SJKC atau SMJK malah
berlaku juga di sekolah kebangsaan. Walau bagaimanapun data KPM pada 1

Jun 2010 menunjukkan terdapat seramai 20,718 guru Bahasa Cina terlatih di SJKC

19

berbanding keperluan guru Bahasa Cina di SJKC hanya seramai 8,022 orang
sahaja. Oleh itu terdapat lebihan guru Bahasa Cina terlatih seramai 12,696 orang.
KPM sentiasa berusaha untuk mengatasi masalah tersebut dari semasa ke semasa
bagi memastikan proses pengajaran.dan pembelajaran di sekolah-sekolah dapat
diteruskan.

i) Pengiktirafan Unified Examination Certificate

Ulasan KPM:

Keputusan untuk mengekalkan status quo telah dicapai berdasarkan
kesepakatan dan persetujuan bersama dalam kalangan komponen parti-parti
Barisan Nasional beserta NGO yang berkaitan, semasa pembentangan Rang
Undang-Undang Pendidikan 1995. Pada masa itu pihak berkaitan MCA telah
bersetuju untuk menerima "Unified Examination Certificate yang diambil oleh murid-
murid sekolah Cina swasta juga dikekalkan status quonya”. Oleh itu, jika kerajaan
digesa supaya mengiktiraf UEC, maka adalah adil supaya keseluruhan persetujuan
yang telah dicapai pada masa tersebut dilihat semula, yang termasuklah persetujuan
membatalkan seksyen 21 (2) Education Act 1961, iaitu ”menghapuskan kuasa
menteri untuk menukar status SJKC dan SJKT kepada sekolah kebangsaan”

YAB Perdana Menteri dalam pembentangan Rancangan Malaysia Ke-10 pada 10
Jun 2010, dengan jelas telah menyatakan bahawa ”Bagi memenuhi keperluan
Bahasa Mandarin di sekolah jenis kebangsaan serta sekolah kebangsaan,
lulusan Unified Examination Certificate (UEC) yang telah memiliki Sijil SPM
sebelumnya akan diberi pertimbangan untuk mengikuti pengajian di Institut
Pendidikan Guru bagi program Bahasa Cina.” Ini menunjukkan bahawa pihak
kerajaan telah memberi kelonggaran terhadap perkara ini kepada calon-calon yang
ingin mengikuti program Bahasa Cina untuk memasuki IPG.

3. Pihak KPM sentiasa bersifat telus dan adil dalam menangani sebarang isu yang berkaitan
pendidikan dan sentiasa mengambil tindakan yang tepat dan.sesuai demi kepentingan

pendidikan negara.

Sekian. Terima kasih.
“BERKHIDMAT UNTUK NEGARA"

Saya yang menurut perintah,

N t
QL
-
(DR. HJ. ZAHRI BIN AZ1Z)
Pengarah
Bahagian Perancangan dan Penyelidikan Dasar Pendidikan

b.p Ketua Setiausaha
Kementerian Pelajaran Malaysia.

No. Tel. : 03-8884 6291
No. Faks: 03-8884 6145

